
Spirulina Platensis биомассаси асосидаги мураккаб таркибли таблетка технологиясини такомиллаштиришга
доир изланишлар

Ишнинг мақсади: спирулинанинг турли навлари бутун дунёда кенг ҳажмда етиштирилади ва асосан витамин-
минералли озуқавий қўшимча сифатида ишлатилиб келинмоқда. Спирулина таркибида оқсиллар 50-70%,
углеводлар, ёғлар, ёғ кислоталари, эркин аминокислоталар, витаминлар (А, Е, F, Н, С, В1, В2, В3, В5, В6, В12,
Вс, В1 В1 В1 В1) ва микроэлементлар (К, Р, Са, Zn, Fe, Mg ва бошқалар) бор. Бироқ бугунги кунда турли дори
шакли кўринишда ишлаб чиқиладиган биофаол моддаларга фақат санитария-гигиена жиҳатидан талаблар
қўйилиб, Давлат Фармакопеяси томонидан дори шаклига қўйиладиган асосий талабларга деярли эътибор
берилмайди. Масалан, Республикамизга олиб келинаётган спирулина платенсис биомассасидан олинган
таблеткалар умуман парчаланмайди. Бироқ, диаметри 11 мм ва массаси 0,5 г ли таблеткадан кунига 3-4
марта қабул қилиниши ошқозон-ичак тизимида турли механик жиҳатдан ноқулайликларни келтирилишини
ҳисоблашга олиш керак. Таблеткалар оғизда чайналишга ҳам қаттиқлик қилади (≥100 Н). Буларни ҳисобга
олиб, спирулина платенсис биомассасидан тез парчаланадиган таблеткалар таркиби ва технологиясини
ишлаб чиқишни ўз олдимизга мақсад қилиб қўйдик.
Усуллар: Ўзбекистон иқлимига мослаб етиштирилаётган spirulina platensis (Nords.) Geilt. В-256 штамми
биомассаси таркибига турли нисбатда таблетка парчаланишини яхшиловчи ёрдамчи моддалар қўшилиб, нам
донадорлаш усулида гранулалар олинди (намловчи модда - тозаланган сув) ва уларнинг технологик
хоссаларини адабиётларда келтирилган усулларда ўрганилди.
Натижалар: майдаланган ва диаметри 150 мкм ли элакдан ўтказилган биомассанинг технологик ҳоссалари
ўрганилди. Бунда фракцион таркибнинг асосий қисмини 150-125 мкм ли заррачалар (75,6%), қолган қисмини
125 мм дан кичик (22,8%) ва 500-250 мкм (1,6%) заррачалар ташкил этди; биомассанинг сочилувчан зичлиги -
1423,6 кг/м3, зичланиш коэффициенти – 9,65, прессланувчанлиги 855,4 Н, қолдиқ намлиги  (700 С) – 5,4-
6,5%, сочилувчан-лиги эса йўқ. Спирулина биомассаси қониқарсиз технологик ҳоссаларни намоён этди.
Биомассанинг технологик хоссаларини яхшилаш мақсадида биз унинг таркибига нам донадорлаш жараёнидан
олдин турли нисбатда таблетка парчаланишини яхшиловчи моддалар қўшдик: қанд порошоги, натрий
гидрокарбонат ва вино кислотасининг аралашмаси, 3% намликгача қуритилган қартошка крахмали ва МКЦ
аралашмаси.
Хулосалар: прессланадиган масса таркибига 50% гача қанд порошоги қўшилганида таблетканинг
парчаланиши 50 дақиқани, 30% гача натрий гидрокарбонат ва вино кислотасининг аралашмаси – эса 20
дақиқани, 40% гача картошка крахмали ва МКЦ аралашмаси – 30 дақиқани ташкил этди.


